
 

       

      

31 Mawrth 2020 

Annwyl Helen Mary 

Perthynas Llywodraeth Cymru â Pinewood 

Fel yr wyf yn siŵr eich bod yn gwybod, mae’r Pwyllgor Cyfrifon Cyhoeddus wedi cynnal 
ymchwiliad i berthynas Llywodraeth Cymru â Pinewood, gan gyhoeddi ei adroddiad ym 
mis Chwefror 2019. Cynhaliwyd yr ymchwiliad hwn yn sgil cyhoeddi adroddiad 
Archwilydd Cyhoeddus Cymru ym mis Mehefin 2018, a drafodwyd gan eich Pwyllgor yn 
ystod ei ymchwiliad i Gynyrchiadau ffilm a theledu mawr yng Nghymru.  

Mae’r Pwyllgor Cyfrifon Cyhoeddus wedi parhau i fonitro datblygiadau o ran Pinewood. Ar 
ôl trafod y wybodaeth ddiweddaraf gan Lywodraeth Cymru mewn cyfarfod ar 16 Mawrth, 
gwnaethom gytuno y byddwn yn ysgrifennu atoch i ofyn bod y Pwyllgor Diwylliant, y 
Gymraeg a Chyfathrebu yn monitro penderfyniadau polisi ynghylch Stiwdios Pinewood 
yng Nghaerdydd a’r diwydiannau creadigol yng Nghymru yn y dyfodol. 

Mae gwybodaeth am ein holl waith ar gael drwy’r linc a ganlyn: 

http://www.senedd.cynulliad.cymru/mgIssueHistoryHome.aspx?IId=22284 

Yn gywir, 

 

Nick Ramsay AC 
Cadeirydd 
Croesewir gohebiaeth yn Gymraeg neu Saesneg / We welcome correspondence in Welsh 
or English 

Helen Mary Jones AC 

Cadeirydd – Pwyllgor Diwylliant, y Gymraeg a Chyfathrebu 
Cynulliad Cenedlaethol Cymru 

http://www.senedd.cynulliad.cymru/mgIssueHistoryHome.aspx?IId=22284


 
 
 
 

 
 

Nick Ramsay AC 

Cadeirydd y Pwyllgor Cyfrifon Cyhoeddus 

9 Ebrill 2020 

Annwyl Nick, 

Diolch am eich llythyr dyddiedig 31 Mawrth 2020 ynglŷn â pherthynas 

Llywodraeth Cymru â Pinewood Studios. 

Rwy’n fodlon y bydd y Pwyllgor Diwylliant, y Gymraeg a Chyfathrebu yn 

gyfrifol am y gwaith craffu parhaus ar y trefniadau masnachol gyda stiwdios 

Pinewood yn Wentloog. 

Mae’r Pwyllgor wedi cynnal brîff gwylio ar y pwnc hwn ac ar y Gyllideb 

Buddsoddi yn y Cyfryngau drwy gael diweddariadau rheolaidd gan y Dirprwy 

Weinidog Diwylliant, Chwaraeon a Thwristiaeth mewn sesiynau craffu ar 

bolisi ac ar y Gyllideb Ddrafft. 

Bydd y Pwyllgor yn goruchwylio trefniadau prydles Llywodraeth Cymru ar 

gyfer y stiwdios yn y dyfodol, a’r ffyrdd y defnyddir elw a gynhyrchir o 

weithredu’r stiwdios i ariannu’r amcanion a nodwyd, sef hyrwyddo Cymru fel 

lleoliad ar gyfer cynyrchiadau ffilm a theledu, gan gyfoethogi’r diwydiant 

sgrin a chefnogi sgiliau a datblygu talentau. 

 

Yn gywir,  

 

Helen Mary Jones 

Cadeirydd y Pwyllgor 

